Nafarroako Parlamentuko Mahaiak, 2013ko maiatzaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maite Esporrín Las Heras andreak aurkeztutako galdera, “Azysa Obras y Proyectos SL” enpresari esleitutako herri-lanak egiten jarraituko duten enpresei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Sustapen Batzordean izapidetzea.

Iruñean, 2013ko maiatzaren 13an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako foru parlamentari Maite Esporrín Las Herasek, Legebiltzarreko Erregelamenduan ezarritakoaren babesean, ondoko galdera egin du, Sustapeneko Batzordean ahoz erantzun dakion.

2011ko azaroaren 15ean, Sustapeneko kontseilariak 82/2011 Foru Agindua eman zuen, zeinaren bidez “Azysa Obras y Proyectos, S.L.” enpresari esleitu baitzitzaion Iruñeko Zainketa Zentroko errepideen zaintza integrala 2012-2015 urteetarako, 10.060.388 euroko gehieneko gastuarekin, BEZa barne.

Egun berean, Sustapeneko kontseilariak 84/2011 Foru Agindua eman zuen, zeinaren bidez “Azysa Obras y Proyectos, S.L. S.LILakita, S.A.” enpresari esleitu baitzitzaion Agoizko Zainketa Zentroko errepideen zaintza integrala 2012-2015 urteetarako, 13.985.332 euroko gehieneko gastuarekin, BEZa barne.

2012ko abuztuaren 31n, Sustapeneko kontseilariak 37/2012 Foru Agindua eman zuen, zeinaren bidez “Azysa Obras y Proyectos, S.L.” enpresari esleitu baitzitzaion Irurtzungo Zainketa Zentroko errepide guztien zaintza integrala 2012-2015 urteetarako, A-15, AIO eta A-1 autobideena izan ezik, 5.950.000 euroko gehieneko gastuarekin, BEZa barne.

Jakin dugunez, 2013ko apirilaren 4an, Azysa enpresak hartzekodunen konkurtsoa iragarri zuen, enpresarekin ez jarraitzeko. Hori ikusirik, honako galdera aurkeztu dugu, Sustapeneko kontseilariak erantzun dezan:

“Azysa Obras y Proyectos SL” enpresak hartzekodunen konkurtsoa aurkeztu ondoren, zer enpresak edo enpresa-taldek jarraituko du hari esleitutako herri-lanak egiten?

Iruñean, 2013ko maiatzaren 9an

Foru parlamentaria: Maite Esporrín Las Heras

